
Pou Piblikasyon Imedyat: 14 fevriye 2012 

GOUVÈNÈ CUOMO ANONSE SEMÈN SA A YO PRAL VOYE MANJE MASSACHUSETTS BA NEW YORK 
FOOD BANK NAN PARI SUPER BOWL 

 
Jodi a, Gouvènè Andrew M. Cuomo te anonse yo pral voye manje Massachusetts nan Eta New York nan 
pari ki New York-Massachusetts te fèt nan Super Bowl. Y ap fè livrezon pwodui yo semèn sa a ba Food 
Bank for New York City (Bank Manje pou Vil New York) nan Bronx. 
 
Gouvènè a te anonse tou nan objektif pou fè don, konpayi New York ki konsène nan premye pari a – 
pwodiktè yogout grèk yo, Junior’s Cheesecake, ak Ess-a-Bagel – te fè don pwodui yo ba bank alimantè yo 
nan toulède eta yo.  
 
Gouvènè Cuomo di konsa, “Chanpyon Mondyal Giants te bay Nouyòkè yo yon kokennchenn viktwa, sa ki 
ban nou lonè ak yon parad – kounye a viktwa a ap bay jarèt pou bank alimantè lokal yo lè Massachusetts 
peye pou pari nou an. Tankou nou tout konnen, Nouyòkè yo renmen bay ak ede lè li nesesè pou bay èd. 
Se rezon sa a ki fè konpayi New York ki te patisipe nan pari a te fè don avèk volonte yo ba bank alimantè 
yo ki nan New York ak Massachusetts. Mwen di yo mèsi epi, yon fwa ankò, mwen felisite Giants.” 
 
Konpayi Massachusetts yo ap voye don yo ba Food Bank for New York City. Konpayi New York yo ap 
voye mwatye don yo ba Women’s Lunch Place ki nan Boston, Massachusetts, ak lòt mwatye a ba Food 
Bank for New York City.  
 
Massachusetts ap voye: 

• 46 Centerville Pies pi nan “The Pie Ladies” ki nan Centerville 
• Soup paloud Legal Sea Foods 
• 46 kès tchips Food Should Taste Good k ap sòti nan Needham Heights  

New York ap voye: 

• Yon total 46 kès yogout grèk ki fèt nan New York, separe egalego ant de (2) eta yo. Men 
konpayi ki patisipe yo:  

o Chobani Greek Yogurt, yo fè nan Agro-Farma, Inc. ki nan New Berlin, Konte Chenango 
County 

o FAGE Total Greek Yogurt, yo fè nan FAGE USA Dairy Industry, Inc. ki nan Johnstown, 
Konte Fulton County 
o Price Chopper Greek Yogurt, yo fè nan HP Hood LLC ki nan Vernon, Konte Oneida 
County 
o Alpina’s Revive Greek Yogurt, yo fè nan Norwich, Konte Chenango County 

• Junior’s Most Fabulous Cheesecake and Desserts, ki nan Brooklyn, ap fè don 46 Gato fwomaj. 
Nan kantite sa a, 23 prale nan chak eta.  

• Ess-a-Bagel, ki nan Manhattan, ap fè don 46 douzèn ti pen. Nan kantite sa a, 23 prale nan chak eta.  

 
Alan Rosen, pwopriyetè Junior’s Cheesecake, di konsa, “Gen Super Bowl yon fwa chak ane, men grangou 
ak bezwen pou manje se pwoblèm ki la pandan tout ane a. Kidonk nou fyè pou kontinye angajman nou 
lè nou fè don gato fwomaj sa yo pou ede soulaje bezwen sa a nan yon ti fason.” 
 
Florence Wilpon, youn nan Fondatè Ess-a-Bagel, di konsa, “Ess-a-Bagel pran plezi pou patisipe nan 
selebrasyon viktwa Giant nan Super Bowl lè nou fè don ti pen nou yo ba bank alimantè ki nan New York 
ak Massachusetts. Ess-a-Bagel gen yon istwa fyète pou sipòte kominote nou an, epi nou kontan poutèt 
nou kapab voye bon jan ti pen nou yo pou ede bay manje pou moun ki grangou yo.” 
 
Eta New York se prensipal eta peyi a nan fabrikasyon yogout grèk, epi pwodiksyon total yogout nan eta a 
ogmante a 57% sou dènye 5 ane yo. Pou pwodui yogout grèk, nou bezwen apeprè twa (3) fwa kantite lèt 
pase yogout tradisyonèl, sa ki fè endistri a vin yon motè ekonomik prensipal pou pwodiktè lèt toupatou 
nan Eta New York. 
 
Kelly LaCorte, Kowòdonatè Chobani Communications, di konsa, “Mèsi poutèt yo mete yogout grèk nan 
pari don Super Bowl. Nou gen lonè poutèt yo konsidere ikòn kilti prensipal New York, epitou kòm pi gwo 
fabrikan yogout nan eta a, Chobani fyè pou rele New York lakay li. Nan lespri bon kalite espòtif, nou fè 
don Chobani fòtifyan nou ki gen pwoteyin ba bank alimantè New York ak Massachusetts. 
 
Ioannis Ravanis, Vis-Prezidan Egzekitif FAGE USA Dairy Industry, Inc., Manifakti ak Operasyon, di konsa, 
“Avèk yon bon kalite lèt nou ofri ak anplwaye ki gen talan, Eta New York se kote pou ye pou fabrikan 
yogout tankou FAGE. Nou kontan poutèt nou jwenn posiblite pou antre nan pwojè Gouvènè a pou ede 
moun ki nan nesesite yo, epitou pou fete viktwa Giants nan Super Bowl.” 
 
Lynne Bohan, Vis-Prezidan Relasyon Piblik ak Afè Gouvènman HP Hood LLC, di konsa, “Nou fyè poutèt 
nou patisipe nan ranmasaj manje sa a pou avantaj bank alimantè ki nan New York ak Massachusetts. 
Antan yon fabrikan prensipal yogout grèk ak lòt pwodui fòtifyan abaz lèt nan eta New York, nou sipòte 
pwojè Gouvènè a pou itilize pari a nan avantaj moun ki nan nesesite yo.” 
 
Carlos Rodriguez, Manadjè Jeneral Alpina Foods, di konsa, “Ekip Alpina Foods kontan anpil poutèt yo te 
pran plezi yo nan premye Super Bowl nou an kòm Nouyòkè, epitou nou fyè pou ajoute yogout Alpina 

Revive nan pari Super Bowl Gouvènè a. Antan yon konpayi, nou toujou vle remèt nan sa nou reyalize ba 
kominote nou rele lakay nou. Nou te deside bati premye izin nou Ozetazini nan Batavia, N.Y., paske nou 
te sezi wè kijan eta a kapab ofri agrikilti lokal, travayè kalifye ak enfrastrikti. Ekip foutbòl yo pa t fè pati 
nan premye konsiderasyon nou, men kounye a nou fyè tou pou New York Giants!” 
 
John T. Evers, Direktè Egzekitif, Food Bank Association of New York State, di konsa, “Bank alimantè yo 
gen lonè poutèt Gouvènè Cuomo te pran tan pou asire anpil milyon moun te sonje moun ki grangou yo 
pandan youn nan pi gwo tradisyon Lamerik – Super Bowl. Bon volonte ki eksprime nan pari Gouvènè a fè 
chak ane pou manje nan avantaj moun ki grangou yo montre kijan pwoblèm grangou ak nesesite pou 
rezoud li enpòtan menm pandan moman selebrasyon, paske bank alimantè yo remake, ‘grangou pa 
janm pran vakans.’ Avèk grangou ki frape plis pase 3 milyon sitwayen Eta New York, bank alimantè yo 
bat bravo pou Gouvènè Cuomo poutèt li montre travay nou fè lè li atire plis atansyon sou pwoblèm ijan 
sa a.” 
 
Margarette Purvis, Prezidan ak Direktè Jeneral, Food Bank For New York City, di konsa, “Nou tout nan 
Food Bank For New York City kontan anpil, epitou nou fyè poutèt nou se sipòtè New York Giants depi 
lontan. Nou bat bravo pou Gouvènè a poutèt li itilize yon pari amizan eta-kont-eta pou konsantre sou 
reyalite serye jodi a. Itilizasyon moman sa a pou fè sansibilizasyon sou pwoblèm grangou a transfere 
dwa nou genyen nan di an yon viktwa pou Nouyòkè k ap debat pou mete manje sou tab.” 

